
Témoignages

Les membres du bureau de la sec-
tion, Benoît Blard, Juany Gibralta,
Étienne Fruteau ont animé cette
séance, accompagnés des membres
actifs ; Philippe Gonthier et Denis
Irouva.
Les autres membres étaient là et la
section a eu la présence d’une forte
délégation du secrétariat du Parti
Communiste Réunionnais : Élie Hoa-
rau, Ginette Sinapin, Camille Dieu-
donné, Ary Yee-Chong-Tchi-Kan,
Maurice Gironcel, Julie Pontalba.

Au titre des actions, la section a dé-
jà bien entamé sa campagne

d’adhésion puisqu’ils sont à 30
adhérents. Leur objectif cette année
est d’atteindre la centaine. Dans ce
domaine c’est une section très dy-
namique. Cependant, les res-
ponsables regrettent un manque de
renouvellement et s’interroge sur la
manière de faire évoluer cela. Ce se-
ra leur préoccupation pour l’année
2024.

Chacun, a remarqué le formidable
esprit de solidarité qui anime les
camardes du Tampon. Ils ont à
cœur d’être présents, et d’être soli-
daires à toutes les actions menées
par le parti. C’est leur sceau !
Cette solidarité se fera certaine-
ment encore une fois remarquée
lors de la prochaine campagne des
Européennes où ils ont d’ores et dé-
jà annoncé leur participation active.
Si elle est aussi forte que lors de la

campagne précédente alors on peut
s’attendre à de bons résultats dans
cette partie de l’île !

A là suite des interventions sur le
bilan et les perspectives, la parole a
circulé librement et un échange
convivial a pu se faire.

Les prochains rendez-vous ont été
donnés comme les AG de Sainte-Su-
zanne le 24 février, de Saint-Leu le 3
mars, Saint-Pierre le 8 mars. Nous
notons aussi la semaine de la
marche pour le climat à partir du 5
mars (date anniversaire de Paul
Vergès) ou encore le week-end de
formation du parti, les 22, 23 et 24
mars. A vos calendriers !



Témoignages



Bayalina

– Tansion ! Gro Ivone, oté !
Ivone-là st’in gro pipe-litone-patte-jone i okipe la kantine. La fèsse ça : la

fèsse léléfan. Son guèl : la guèl lipopotame. In ot afèr : son guinguin i santi pu
transpirassion shofé. Iér, Rémon, en réspé, la di amwin konmça Ivone la
métresse lœ maire. Li di Kank i arive zéléksion, èl i rantr' dan l' ron kouttpié-
kouttpoin pou son zaman. Mi kroi bien k' Rémon i admire Ivone-là :

– El lé for konm in bëf, oté ! Li di. Lœ bononme èl i poze la min dsi, li
oubliye son « Nom du Père ». Lœ « Nom du Père », in prièr anou, koulou ! Epila
lœ maire, in boug bandé, lœ maire !

– In kittsonmanman, oui ! Mano i di.
Soman Mano i koze pou son ventr’. Inpé konm si, in koté, li té i gaingne

pa kite kozman Rémon-là passe konm ça mèm ; épila, l’ot koté, li vé pa amontr'
demoun çaq li pense. Apark mwin, na poin pérsone la-antandi son kozman…

Ivone i tonbe konm lœ shèf dan la kantine-là, sirtou k' la diréktrisse lé
malade. Ivone mèm i tire lœ manzé, èl mèm i vèye dessi nou… en prinsipe, èl i
vèye dessi nou ! Mé kèl vèye dessi nou èl i vèye ! Pou pa pérde son temps, pou
pa son dent i trouve l’hèr i amize, pou pa kite son panse kriye la faimval, èl i
tire pou son prope compte in zassiète büté deri-zariko. Dessi la tête piton-là èl i
vérse 2-3 bon loush kari la viande. Èl i assize au biro. Anou la ! En avan k'i di !
El i goulipiate ossi son koté. I fo Ari sanm Guèl-Roz i colle déyèr èl si zot i vé
ratrape aèl. Tan k' lœ total, lœ kapital, lœ voyaz manzé, la-pa déboule dan son
ventr’, tan k' son pla lé pa prope konm la posh demoun oki, èl i voi pa anou, èl i
antan pa anou : n’i pé trankilman fé toute kalité la kouyonade n’i vé, pa aèl pou
fé in compte èk nou.

La pankor fini...



Oté

Mézami wala in kozman mi panss zot i koné, mé sé in pti plézir pou mwin d’rapèl azot
sa. Alor wala : zot i koné Clémenceau, in l’ansien l’ansien Prézidan d’konsètye —
promyé miniss si zot i vé ! — dann tan la guèr 14-18. Bononm-la téi di : La guèr sé in
n’afèr tro grav pou konfyé sa bann militèr.

Finalman mi panss lé vré, mém mi panss sak lé pa militèr la pa bon pou amenn la guèr.
La prèv ? Partou néna la guèr, é partou i tyé d’ moune san konte konbien, san konte
koman sa lé mor, antouléka la pwin z’afèr pou plère amwin la-dan.

Mé néna guèr épi guèr ! La guèr pou libèr d’moune épi la guèr pou ésklaviz le moune,
donk pou domine azot. Inn é l’ote la pa parèye mèm si lo rézilta sé d’tyé d’moune, épi
provok lo malèr in pé partou.

Si ni rogarde la karte lo mond koméla, si nou néna in laplikatif pou marke partou néna
la guèr ébin, sirésèrtin landroi pou fé la guèr si i manke pa dann toute kontinan, in pé
dann toute gran konm pti landroi. Mi rapèl kan mwin téi fé zétide, l’été lo tan la guèr
vietnam : bann vietnamieun téi fé la guèr bann zamérikin épi zot konpliss é mwin téi
suiv dsi zoinal lo déplasman bann fors libérassion par rapor bann fors réakssyonèr, épi
bann fors dominassion.

Sak foi bann fors libérassion téi ranporte in viktoir mwin lété kontan, é shak foi bann
fors libérassion i pèrde in bataye mwin té trisie. Poitan in mor sé in mor, in andikap sé
in andikap é demoune blèssé sé demoune blèssé… Mwin l’av é kamarade téi di mwin
téi trouv mon jouissanss dann bann takon viktime. Té pa vré biensir é kan mwin téi
sava fé manifèstassion lété pou la pé, mé la pé just é pa pou la pé bann zopréssèr.

Zordi la pi parèye mé néna touzour bann guèr sak lé just épi sak lé injust, Bann guèr
d’libérassion épi bann guèr d’dominassion. Mi panss lo monde va kontinyé konmsa, mé
la pa pou sa m’a di toute lé parèye, pars final de konte toute lé pa parèye.

A bon antandèr, salu !




